
Ատենախոսության թեման հաստատված է Հայաստանի ֆիզիկական 
կուլտուրայի և սպորտի պետական ինստիտուտում 

 

Գիտական ղեկավար՝ մանկավարժական գիտությունների  
 դոկտոր, պրոֆեսոր Ֆ.Գ.Ղազարյան  
 

Պաշտոնական ընդդիմախոսներ՝ մանկավարժական գիտությունների  
 դոկտոր, պրոֆեսոր՝ Բ.Զ.Սաղյան  

մանկավարժական գիտությունների 
թեկնածու, դոցենտ՝ Բ.Լ.Երիցյան  

 

Առաջատար կազմակերպություն՝ Վանաձորի Հ.Թումանյանի անվան 
պետական մանկավարժական 
համալսարան 

 

Ատենախոսության պաշտպանությունը կայանալու է 2017 թ. հունիսի  
30 -ին՝ ժամը 1400-ին, ԵՊՀ-ում գործող ՀՀ ԲՈՀ-ի մանկավարժության 065 
մասնագիտական խորհրդում: 

Հասցեն՝ 0025, ք. Երևան, Աբովյան 52ա, ԵՊՀ-ի հայ բանասիրության 
ֆակուլտետի մասնաշենք, թիվ 203 լսարան: 

Ատենախոսությանը կարելի է ծանոթանալ ԵՊՀ-ի գիտական 
գրադարանում: 

Սեղմագիրն առաքված է 2017 թ. մայիսի 30–ին: 

 

Մանկավարժության 065 մասնագիտական  
խորհրդի գիտական քարտուղար՝  
մանկ. գիտ. թեկնածու, դոցենտ                 Ա.Փ.Ղազարյան 

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ 

 
ԹԵՄԱՅԻ ԱՐԴԻԱԿԱՆՈՒԹՅՈՒՆԸ: Անհամաչափությունը՝ 

§ասիմետրիան¦, որպես կենսական երևույթ, որպես նրա ֆենոմեն, 
նորություն չէ, այն հատուկ է կենդանի և անկենդան բնությանը 
(И.И.Шафрановский, 1968, Ю.А, Урманцев, 1974, В.С.Готт, 1963, 
Н.Н.Брагина, Т.А.Доброхотова, 1988):  

Համաչափությունը կառուցվածքների, ձևերի, շարժումների, հավա-
սարակշռության, ներդաշնակության կարգավորվածության որոշիչն է, այն 
ունի իր հակակշիռը՝ անհամաչափությունը՝ §ասիմետրիան¦, այսինքն՝ 
տարբերությունների և հակադրությունների առկայությունը: Այստեղից էլ 
առաջացել է աջլիկության-աջոտության, ձախլիկության-ձախոտության, 
ինչպես նաև ամբիտեկստրիայի, այսինքն՝ երկձեռքայնության և հավասա-
րաոտության տեսությունը:  

Մարդկային գործունեության և գիտելիքների մյուս ոլորտների 
կողքին համաչափություն-անհամաչափություն (սիմետրիա-ասիմետրիա) 
գործոնի հաշվառումը ֆիզիկական դաստիարակության ուսումնադաս-
տիարակչական գործընթացի կատարելագործման միջոցներից է: Այստեղ 
կարևոր նշանակություն ունի աջլիկության և ձախլիկության ավելի վաղ 
դիագնոստիկան, ինչը թույլ կտա վերջույթների համարժեք օգտագործման 
ձևավորման նպատակով որոշել լաթերալ ուղղորդված ներգործության 
օպտիմալ ժամանակաշրջանը: 

Վերջինն առավել ևս արդիական է, քանի որ մանկավարժական 
փորձը և դիտումները ցույց են տալիս, որ շարժողական տարբեր հնարք-
ները՝ ցատկեր, նետումներ, մարմնամարզության, ըմբշամարտի, բռնցքա-
մարտի, սուսերամարտի տարրերն այս կամ այն վերջույթով դեպի աջ կամ 
ձախ կատարվում են բոլորովին այլ կերպ: 

Այս առումով գաղտնիք չէ՝ ֆիզիկական դաստիարակության մեջ 
ներդաշնակության ձեռքբերումը պետք է կապված լինի շարժողական 
անհամաչափության բացառման խնդրի հետ: 

Շարժողական երկկողմայնության հիմնահարցն օրգանապես ու 
սերտորեն կապված է ֆիզիկական դաստիարակության համակարգի 
հենքային սկզբունքի՝ անձի բազմակողմանի ու ներդաշնակ զարգացման 
հետ: Ուստի, պատահական չէ, որ այսօր հետազոտության հատուկ առար-
կա են հանդիսանում որոնումները՝ բացահայտելու մարդու շարժումներում 
օբյեկտիվ ներդաշնակության օրինաչափությունները: 

Բազմաթիվ գիտամեթոդական աղբյուրների ուսումնասիրումն ու 
վերլուծությունը ցույց են տալիս, որ այսօր վերին ու ստորին վերջույթների 
շարժողական անհամաչափության սկզբունքային հարցերի վերաբերյալ 

միասնական կարծիքը բացակայում է: Ուստի, շատ արդարացի են մի 
շարք մասնագետների պնդումներն այն մասին, որ ֆիզիկական դաստիա-
րակության և սպորտի ոլորտում շարժողական անհամաչափության հար-
ցերը նոր են սկսվում ուսումնասիրվել (Е.Д.Хомская, 1989; К.Д.Чермит, 
2006; Ա.Ա.Նալչաջյան, 2001; Е.К.Аганянц, 2004; А.И.Погребной, 2007): 

Այս առումով ֆիզիկական դաստիարակության նախնական ուսուց-
ման ժամանակ բիլաթերալ մոտեցումը դեռևս բավարար չափով ուսում-
նասիրված չէ, չնայած սպորտային պատրաստության պրակտիկայում 
բավական աշխատանքներ կան (П.Ю.Соловьев, 2003 և այլք): 

Հետևաբար, որոշակի հակասություն է առաջացել բազմակողմանի 
ու ներդաշնակ ֆիզիկական զարգացման անհրաժեշտության, շարժողա-
կան պատրաստվածության և դպրոցական տարիքի երեխաների ֆիզիկա-
կան դաստիարակության պրակտիկայում շարժողական անհամաչափու-
թյանը նվիրված աշխատանքների սակավության միջև: Տվյալ հետա-
զոտության արդիականությունը այդ հակասության մեջ է: 

ՀԵՏԱԶՈՏՈՒԹՅԱՆ ՆՊԱՏԱԿՆ է կատարելագործել դպրոցական-
ների ուսուցման գործընթացը շարժողական ֆունկցիայի զարգացման 
անհամաչափության (ասիմետրիա) հիման վրա: 

ՀԵՏԱԶՈՏՈՒԹՅԱՆ ԽՆԴԻՐՆԵՐԸ: Աշխատանքի նպատակի իրա-
կանացման համար առաջադրվել են հետևյալ խնդիրները. 

 որոշել 1-4-րդ դասարանների աշակերտների անհատական ան-
համաչափության պրոֆիլն ու լաթերալ նախասիրությունների տարիքային 
դինամիկան, 

 ուսումնասիրել ֆունկցիոնալ անհամաչափության առանձնահատ-
կությունները շարժողական ընդունակությունների դրսևորումներում, 

 բացահայտել ֆիզիկական կուլտուրայի դասերին շարժողական 
գործողությունների համաչափ ուսուցման մեթոդիկայի արդյունավե-
տությունը: 

ՀԵՏԱԶՈՏՈՒԹՅԱՆ ԳԻՏԱԿԱՆ ՆՈՐՈՒՅԹՆ այն է, որ, տեսական 
և գործնական դիրքերից օգտագործելով ժամանակակից գիտական մե-
թոդներն ու մոտեցումները, ստացվել են հետևյալ տվյալները. 

 ուսումնասիրվել են կրտսեր դպրոցականների շարժողական 
ֆունկցիայի անհամաչափության դրսևորումները, 

 մշակվել և հիմնավորվել է տեխնիկական և շարժողական կա-
տարելագործման մեթոդիկան ուսուցման նախնական փուլում` սովորող-
ների շարժողական ֆունկցիայի բիլաթերալ զարգացման հաշվառմամբ: 

ՊԱՇՏՊԱՆՈՒԹՅԱՆԸ ՆԵՐԿԱՅԱՑՎՈՂ ՀԻՄՆԱԿԱՆ ԴՐՈՒՅԹՆԵՐԸ: 
1. Անհամաչափության առկայությունը բացասաբար է ազդում 

բիլաթերալ վերին և ստորին վերջույթներով կատարվող շարժողական 
գործողությունների արդյունավետության վրա: 

2. Թույլ վերին և ստորին վերջույթներով կատարվող ֆիզիկական 
վարժությունների միջոցների և ծավալի ճիշտ ընտրված կազմը հնարավո-
րություն է տալիս նվազեցնել անհամաչափության արտահայտվածությունը 
և օպտիմալացնել աջակողմյան և ձախակողմյան համաչափ զարգացումը: 

3. Շարժողական գործողությունների տեխնիկայի սկզբնական բի-
լաթերալ ուսուցման մշակված մեթոդիկայի ներդրումը, հաշվի առնելով 
կրտսեր դպրոցականների շարժողական ֆունկցիայի զարգացման ան-
համաչափությունը, թույլ է տալիս բարձրացնել երեխաների ֆիզիկական 
վարժությունների տեխնիկայի տիրապետման մակարդակն ու շարժողա-
կան հնարավորությունները: 

ՀԵՏԱԶՈՏՈՒԹՅԱՆ ՏԵՍԱԿԱՆ ՆՇԱՆԱԿՈՒԹՅՈՒՆԸ: 
 հետազոտության արդյունքները լրացնում և ընդլայնում են ֆիզ-

կուլտուրային գործունեությունում շարժողական անհամաչափության 
հիմնահարցի մասին եղած պատկերացումները, տարիքի հետ դրա 
դրսևորման առանձնահատկությունները, ինչպես նաև՝ ուսումնադաստիա-
րակչական գործընթացում դրա հարթեցման մեթոդիկան, 

 կրտսեր դպրոցական տարիքի երեխաների ֆիզիկական դաս-
տիարակության տեսությունն ու մեթոդիկան լրացվել է ատենախոսության 
դրույթներով և եզրակացություններով` հիմնավորելով նախնական փուլում 
ֆիզիկական վարժությունների ուսուցման ժամանակ բիլաթերալ մոտեց-
ման անհրաժեշտությունն ու նպատակահարմարությունը: 

ՀԵՏԱԶՈՏՈՒԹՅԱՆ ԳՈՐԾՆԱԿԱՆ ՆՇԱՆԱԿՈՒԹՅՈՒՆԸ: Սովո-
րողների անհամաչափության հիման վրա շարժողական գործողու-
թյունների տեխնիկայի նախնական ուսուցման մշակված և փորձարկված 
մեթոդիկայի օգտագործումը թույլ է տալիս էապես բարձրացնել ուսումնա-
դաստիարակչական գործընթացի արդյունավետությունը հանրակրթական 
դպրոցում: Հետազոտության արդյունքները կարող են օգտագործվել. 

 ֆիզիկական կուլտուրայի ուսուցիչների համար ուսումնամեթո-
դական ձեռնարկներ կազմելիս, 

 սովորողների շարժողական և տեխնիկական պատրաստվա-
ծության ներդաշնակ զարգացման աստիճանի գնահատման, աջ և ձախ 
վերին և ստորին վերջույթներին տիրապետելու կարողության որոշման 
ժամանակ, 

 §Դպրոցական տարիքի երեխաների ֆիզիկական դաստիարակու-
թյան տեսություն և մեթոդիկա¦ առարկայի ուսումնական գործընթացում: 

Ատենախոսական աշխատանքի արդյունքները կարող են ներդրվել 
ֆիզիկական կուլտուրայի ինստիտուտում, մանկավարժական բուհերի 
ֆիզիկական դաստիարակության ամբիոններում ֆիզիկական դաստիա-
րակության տեսության և մեթոդիկայի, սպորտային ֆիզիոլոգիայի, 
կենսամեխանիկայի, սպորտային բժշկության դասախոսությունների և 
գործնական պարապմունքների դասընթացներում, մարզական քոլեջների 
և մանկապատանեկան մարզադպրոցների ուսումնամարզական գործըն-
թացում: 

ԱՏԵՆԱԽՈՍՈՒԹՅԱՆ ԿԱՌՈՒՑՎԱԾՔՆ ՈՒ ԾԱՎԱԼԸ: Աշխա-
տանքը կազմված է ներածությունից, երեք գլուխներից, եզրակացու-
թյուններից, գործնական առաջարկություններից և գրականության 
մատենագիտական ցանկից: Ատենախոսությունը շարադրված է համա-
կարգչային տեքստի 110 էջում, պարունակում է   27 աղյուսակ,   4 նկար, 8 
հավելված: Գրականության ցանկը պարունակում է 110 աղբյուրներ 
տարբեր լեզուներով: 

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ 

Ներածությունում հիմնավորվում է թեմայի արդիականությունը, 
բնութագրվում են հետազոտության նպատակը, խնդիրները, գիտական 
նորույթը, հետազոտության տեսական ու գործնական նշանակությունը, 
ինչպես նաև պաշտպանությանը ներկայացվող հիմնական դրույթները: 

Ատենախոսության «Հիմնահարցի դրվածքը. վերջին հետազո-
տությունների և հրատարակումների վերլուծությունը» առաջին գլուխը 
կազմված է երկու հարցերից՝ §Սիմետրիա-ասիմետրիա¦ ֆենոմենի մասին 
և աջա և ձախակողմյան շարժողական անհամաչափության մեթոդական 
հարցերը: Այստեղ քննարկվում են անհամաչափության (ասիմետրիա) 
հարցերը, դրա ծագման պատճառներն ու տեսությունները՝ որպես կյանքի 
ֆենոմեն: Հատուկ բացահայտված է աջա և ձախակողմյան անհամաչա-
փությունը մարդու շարժումներում: Ցույց է տրված, որ երկկողմանի 
շարժումների հիմնահարցն օրգանապես կապված է ֆիզիկական 
դաստիարակության համակարգի կարևորագույն սկզբունքի` անձի 
ներդաշնակ ու բազմակողմանի զարգացման հետ: 

Այսօր կուտակված է աշխատությունների մեծ քանակ, որոնք այս 
կամ այն չափով բացահայտում ու պարզաբանում են անհամաչափության 
պատճառները (Ю.А.Урманцев, 1974; И.И.Шафрановский, 1968, 
А.Ф.Брандт, 1927; A.Dessell, 1945), Э.Х.Амбаров, 1968; Ю.Д.Железняк, 
1987, В.М.Лебедев, 1975; А.А.Поцелуев, 1951; Ֆ.Գ.Ղազարյան, 1981):  

Մարդու շարժողական ֆունկցիայի անհամաչափության օրինաչա-
փությունների և այն պայմանավորող գործոնների ուսումնասիրությունը 
հետաքրքիր է մի քանի տեսակետներից: Առաջինը՝ զարգացման ընթաց-

քում խախտումների կանխարգելման և վերացման նպատակով, որոնք 
երևան են գալիս բազմամյա ուսուցման և անհամաչափ վարժման 
արդյունքում: Երկրորդը՝ սովորողների շարժողական ոլորտի առավել հա-
մաչափ զարգացման խնդիրների լուծման նպատակով: 

Վերջին 50 տարիների մեծ թվով գրական աղբյուրների, տարբեր 
ուումնական ծրագրերի, մեթոդական ձեռնարկների վերլուծությունը թույլ է 
տալիս պնդել, որ մասնագետները, զարգացնելով մարդու ներդաշնակ 
զարգացման գաղափարն ու անհրաժեշտությունը, խորհուրդ են տալիս 
հավասարաչափ ուսուցում` վերին և ստորին զույգ վերջույթների օգտա-
գործմամբ:  

Բավական է հիշեցնել, որ 5-րդ դարի հայ պատմաբան Ղ.Փար-
պեցին գրել է, որ այն ժամանակ հայ զինվորների մոտ երկու ձեռքերն էլ 
շատ լավ զարգացած էին և շատ հաջողակ էին նետումների և 
նետահարության ժամանակ (Կ.Պ.Աթոյան, 1985): Սա խոսում է այն 
մասին, որ հին հայերը ևս մտահոգված էին երկու` աջ և ձախ վեր-
ջույթների ներդաշնակ զարգացմամբ: 

Գիտամեթոդական գրականության մեջ ներդաշնակ զարգացման 
ապահովման նպատակով առկա են առաջարկություններ ֆունկցիոնալ 
անհամաչափության հավասերացման, հարթեցման վերաբերյալ:  

Երկու կողմերով տարաբնույթ շարժողական գործողություններ 
կատարելու հմտությունն էլ ներդաշնակ շարժողական զարգացման 
գրավականն է: Դրա մասին են վկայում տարբեր ժամանակաշրջաններում 
անցկացված մանկավարժական հետազոտությունները (П.А.Литвинский, 
1978; Ш.Уссинг, 1899; П.Ф.Лесгафт, 1951; Ֆ.Գ.Ղազարյան, 1981; 
К.Д.Термит, 2006 և այլք): 

Գիտնականները գտնում են, որ միաժամանակ երկու ձեռքին լավ 
տիրապետելու կարողություն կարելի է զարգացնել և այդ ժամանակ 
կզարգանան նաև ուղեղի երկու կիսագնդերը, ինչը կնպաստի ներդաշնա-
կությանը (Е.М.Бердичевская, 1995; Б.Г.Ананьев, 1980; И.Маргощина, 
2005 և այլք): 

Ատենախոսության §Կրտսեր դպրոցականների շարժողական 
անհամաչափության տարիքային փոփոխությունների վերլուծությունը¦ 
վերնագրով երկրորդ գլխում վերլուծվում են կրտսեր դպրոցական 
տարիքի երեխաների անհամաչափության անհատական պրոֆիլի և մի 
շարք շարժողական ընդունակությունների օրինակի վրա դրանց 
դրսևորման ուսումնասիրման արդյունքները: 

Հարկ է նշել, որ մինչ այժմ շարժողական անհամաչափության որոշ-
ման առավել ընդունված չափանիշներ գոյություն չունեն: Ընդհանրաց-
նելով արդեն իսկ գոյություն ունեցող տվյալները՝ կարելի է առանձնացնել 
երկու խումբ. առաջին՝ շարժողական նախասիրությունների որոշում 
(դիտում, սոցիոլոգիական հարցում և թեստավորում)  և երկրորդ՝ շար-

ժողական դոմինանտության որոշում  (շարժողական ընդունակությունների 
և հոգեֆիզիկական որակների թեստավորում): 

Անհամաչափությունը աջ և ձախ վերին և ստորին վերջույթներով 
կատարվող տարբեր շարժողական ընդունակությունների դրսևորումնե-
րում եղած տարբերությունն է: Ընդ որում, գիտամեթոդական գրակա-
նության մեջ գոյություն ունեն անհամաչափության գործակցի որոշման 
տարբեր բանաձևեր (Е.П.Ильин, 1962; Э.Х.Амбаров, 1968; А.А.Сандов, 
1983; Е.Т.Хомская, 1989; Е.М.Бердичевская, 1999; И.М.Козлов, 2005 և 
այլք): Իհարկե ճիշտ կլիներ շարժողական անհամաչափության բնույթն ու 
առանձնահատկությունները որոշել վերը նշված թեստերի հավաքածուի 
օգնությամբ: Սակայն դա չափազանց աշխատատար է: Գոյություն ունեցող 
մոտեցումների և մաթեմատիկական բանաձևերի մանրամասն վերլուծու-
թյունը հնարավորություն է տալիս նշել, որ առավել ընդունելի, հասանելի և 
օբյեկտիվ է համարվում Ե.Պ.Իլյինի (Е.П.Ильин, 1962) կողմից մշակված և 
հետագայում վերը նշված մի շարք հեղինակների կողմից օգտագործված  
(K=(F2-F1)/F2x100%)  բանաձևը: Ուստի, շարժողական անհամաչափության 
գործակցի որոշման համար մենք հիմնվել ենք հենց այս մեթոդական 
մոտեցման վրա: 

Հետազոտությունն անցկացվել է Երևանի թիվ 14, 56, 118 և 131 
հանրակրթական դպրոցներում: Սոցիոլոգիական հարցում-զրույցին 
մասնակցել են 1-4-րդ դասարանների 250 տղաների և 222 աղջիկների 
մոտ, որոնք որևէ մարզաձևով չեն զբաղվել: Ծրագիրը նախատեսում էր 
հարցում-զրույց հատուկ սխեմայով: Օգտագործվող համալիրը ներառում 
էր 7 հարց՝ ո±ր ձեռքով է գրում, նետում, կտրում մկրատով, բռնում ատամի 
խոզանակը, սանրը, գդալը, ո±ր ոտքով է ավելի հեշտ հրվում: 
Յուրաքանչյուր թեստի կատարման ժամանակ նշվել է սովորողի կողմից 
օգտագործվող վերջույթը (աջ, ձախ, երկուսն էլ): 

Թիվ 1 աղյուսակից երևում է, որ  տղաների 88,2-94,2 տոկոսը և 
աղջիկների 86,4-96,8 տոկոսը գրում են աջ ձեռքով, իսկ ձախով, համա-
պատասխանաբար, 3,8-10,5 և 3,2-11,4 տոկոս տղաներ և աղջիկներ: 
Երկու ձեռքերով կարողանում են գրել տղաների՝ 1,3-2,0 և աղջիկների՝ 1,5-
2,2 տոկոսը: 

Ինչ վերաբերում է նետողական շարժումներին, ապա այստեղ ևս 
առաջատարը աջ վերջույթն է. տղաների մոտ՝ 88,2-94,2 տոկոս, իսկ 
աղջիկների մոտ՝ 81,8-93,8 տոկոս: Ձախ վերջույթին նախապատվությունը 
տալիս են տղաների 5,8-11,8 տոկոսը և աղջիկների 6,2-18,8 տոկոսը: 

Աղյուսակ 1 
Անհամաչափության անհատական պրոֆիլի բնութագիրը, տոկոսներ  

տղաներ 
Հար-
ցեր 

1-ին դասարան 2-րդ դասարան 3-րդ դասարան 4-րդ դասարան
Ա Ձ Տ Ա Ձ Տ Ա Ձ Տ Ա Ձ Տ 

1 88,2 10,5 1,3 92,3 6,2 1,5 89,5 8,8 1,7 94,2 3,8 2,0
2 88,2 11,8 - 90,7 9,3 - 89,5 10,0 - 94,2 5,8 -
3 88,2 7,9 3,9 86,2 7,7 6,1 87,7 10,5 1,7 88,4 5,8 5,8
4 81,5 7,9 10,5 79,9 9,3 10,8 79,0 10,5 10,5 76,9 7,7 15,4
5 80,3 7,9 11,8 81,5 7,7 10,8 89,5 7,0 3,5 69,2 7,7 23,0
6 84,2 10,5 5,3 86,2 7,7 6,1 87,7 8,8 3,5 90,4 3,8 5,8
7 77,6 11,8 10,5 70,7 18,5 10,8 82,5 10,5 7,0 76,9 9,6 13,5

աղջիկներ 
1 92,3 6,2 1,5 91,8 6,1 2,1 96,8 3,2 - 86,4 11,4 2,2
2 92,3 7,7 - 87,8 12,2 - 93,8 6,2 - 81,8 18,2 -
3 92,3 7,7 - 89,8 6,1 4,1 89,0 6,2 4,8 84,0 13,7 2,2
4 87,7 7,7 4,6 87,8 6,1 6,1 84,4 7,8 7,8 79,5 11,4 9,1
5 89,3 6,2 4,6 87,8 8,1 4,1 87,5 4,7 7,8 77,2 9,1 13,7
6 89,3 7,7 3,0 87,2 6,1 6,1 92,8 - 7,8 88,6 11,4 -
7 83,0 7,7 9,2 73,5 12,2 14,3 87,5 7,8 4,8 72,7 20,5 6,9

Ծանոթություն. Ա - աջ, Ձ – ձախ, Տ - աջ և ձախ գործառույթների տարբեր 
համակցումներ 

1 – որ ձեռքով է լավ գրում, 2 – որ ձեռքով է լավ նետում, 3 – որ ձեռքով է ավելի լավ 
կտրում մկրատով, 4 – որ ձեռքով է ավելի երկար պահում ատամի խոզանակը, 5 – որ 
ձեռքով է ավելի լավ պահում սանրը, 6 – որ ձեռքով է ավելի լավ պահում գդալը, 7 – որ 
ոտքով է հեշտ հրելը 

 

Հաստատվել է նաև, որ 69,0-92,3 տոկոս տղաները և աղջիկները 
մկրատով կտրում են, ատամի խոզանակը, սանրը և գդալը  բռնում են աջ 
ձեռքով, ձախ ձեռքով համապատասխանաբար 3,1-13,7 տոկոսը, իսկ այդ 
գործողությունները երկու ձեռքով կարող են կատարել երկու սեռի 
դպրոցականների 3,5-13,7 տոկոսը: 

Ազգությամբ հայ դպրոցականների ստացված տվյալների հիման 
վրա կարելի է եզրակացնել, որ մոտորիկայի ֆունկցիոնալ անհամա-
չափությունը ձևավորվում է վաղ օնտոգենեզում է: Դրա աստիճանն ու 
արտահայտվածությունը, ամենայն հավանականությամբ, որոշվում են 
անհամաչափության անհատական պրոֆիլով (ԱԱՊ-ով) և կատարվող 
տարբեր շարժումների յուրահատկությամբ: Հետևաբար, ԱԱՊ-ն կարելի է 
որակել որպես դպրոցականների շարժողական բնութագրերի լայն 
շրջանակ: 

Շարժողական ընդունակությունների անհամաչափությունը ուսում-
նասիրվել է մկանային ուժի, շարժումների ճշգրտության և հաճա-
խականության, ցատկունակության և հավասարակշռության պահպանման 

կարողության օրինակով: Հետազոտվել է 1-4-րդ դասարանների 895 
սովորող, այդ թվում 445 տղա և 450 աղջիկ: 

Աղյուսակ 2-ում առաջին հերթին արտացոլված են շարժողական 
անհամաչափության փոփոխության տարիքասեռային տեղաշարժերը, 
երկրորդ հերթին՝ շարժողական հինգ ընդունակություններում անհամաչա-
փության գործակցի ցուցանիշները և ստացված տվյալների վիճակագրա-
կան մշակման արդյունքները: Ստացված տվյալները փոխհամաձայ-
նեցված են, ինչի մասին է վկայում 75 տոկոս բացարձակ հավաստի 
արժեքը և հաստատումն են ստանում մյուս հեղինակների տվյալներում  
(Е.П.Ильин, 1962; Е.Б.Сологуб, В.А.Таймазов, 2000): 

 
Աղյուսակ 2 

Դպրոցականների շարժողական ընդունակությունների 
անհամաչափության բնութագիրը 

տղաներ 

Դ
ա

սա
րա

ն Մկանային 
ուժ, կգ 

Ճշգրտութ-
յուն, բալ 

Հաճախա-
կանություն, 

քանակ 

Ցատկունա-
կություն, սմ 

Հավասարա-
կշռություն, 

վրկ. 
1 2 3 1 2 3 1 2 3 1 2 3 1 2 3 

1 1.09 65.6 2.63 1.14 68.2 3.12 2.43 23.4 2.65 0.1 15.6 2.80 1.93 30.1 2.55 
2 2.21 58.5 2.43 1.26 62.4 3.49 4.69 15.2 1.98 0.11 15.0 1.75 1.73 22.9 2.35 
3 1.74 64.2 2.77 1.35 56.3 3.17 2.32 6.0 1.10 0.1 10.9 2.34 1.32 17.1 2.18 
4 3.52 369.73.59 1.4 59.5 2.72 6.8 16.1 2.54 0.12 12.6 2.18 1.14 14.1 1.83 

աղջիկներ 
1 0.65 54.1 1.85 0.77 51.6 1.98 1.95 19.9 2.09 0.09 15.8 0.05 1.36 23.6 1.96 
2 0.6 48.4 1.67 0.91 57.2 2.60 4.39 13.9 1.74 0.1 15.6 1.73 1.2 16.2 1.64 
3 1.08 54.0 2.36 0.99 54.3 2.33 2.83 7.4 1.24 0.1 12.3 2.44 1.38 17.9 2.21 
4 2.28 60.0 2.53 1.02 52.3 2.25 5.85 14.3 1.94 0.1 11.9 2.25 1.6 20.7 2.42 

 
Ծանոթություն. 1–ցուցանիշների տարբերությունը աջ և ձախ վերջույթների միջև, 

2- անհամաչափության գործակից (%), 3–t- հավաստիությունը 
աջ և ձախ վերջույթների միջև 

 
Կարելի է եզրակացնել, որ մկանային ապարատի ձևավորման 

գործընթացում կրտսեր դպրոցականների մոտ այն ենթարկվում է 
գրավիտացիոն ուժերի ազդեցությանը, ինչը նշանակալիորեն որոշում է 
տարբեր մկանախմբերի գործառույթը: Միևնույն ժամանակ կենսապայ-
մանները, ֆիզիկական դաստիարակությունը, հանգստի և գործունեու-
թյան ձևը որոշակի փոփոխություններ են մտցնում մկանային համակարգի 
ֆունկցիոնալ առանձնահատկությունների մեջ: Վերջինս իր արտացոլումն 
է գտնում նաև աջ և ձախ վերին և ստորին վերջույթներով տարբեր շար-
ժողական ընդունակությունների դրսևորումներում: 



11 
 

Այսպիսով, հարկ է կրկին նշել, որ հարձակողական անհամաչա-
փության հիմնահարցը շարունակում է ակտիվորեն ուսումնասիրվել և մինչ 
այսօր չկա միասնական կարծիք դրա սկզբունքային հարցերի վերա-
բերյալ: Այդ հարցերի հետազոտումն առավել արդիական է ֆիզիկական 
դաստիարակության պրակտիկայի համար: Վերջինս առավել կարևոր է՝ 
ապահովելու աճող սերնդի ներդաշնակ և բազմակողմանի զարգացումը: 

Ատենախոսության §Դպրոցականների բիլաթերալ ուսուցման 
առանձնահատկությունները ֆիզիկական կուլտուրայի դասերին¦ վեր-
նագրով երրորդ գլխում քննարկվում են մանկավարժական գիտափորձի 
արդյունքները: Դրա կազմակերպման ժամանակ փորձել ենք ֆիզիկական 
դաստիարակության ուսումնական գործընթացում ներդնել համապատաս-
խան մեթոդական մոտեցումներ` կապված կրտսեր դպրոցականների 
տարբեր շարժողական ընդունակությունների դրսևորումներում անհամա-
չափության հարաբերական §հավասարեցման¦ կամ §հարթեցման¦ հետ: 
Այստեղից հետևում է, որ մանկավարժական գիտափորձի հիմնական 
խնդիրը ֆիզիկական կուլտուրայի դասերին շարժողական գործո-
ղությունների համաչափ ուսուցման մեթոդիկայի կիրառման արդյունա-
վետության բացահայտումն է: 

Փորձարարական աշխատանքի քայլաչափը ենթադրում էր դրա 
կազմակերպման և իրականացման նախադրյալների հաջորդական 
բացահայտումը՝ մանկավարժական դիտումներ, ֆիզիկական կուլտուրայի 
ուսուցիչների, սոցիոլոգիական հարցում և §Ֆիզիկական կուլտուրա¦ ա-
ռարկայի պետական ծրագրերի վերլուծություն: Այսպես, հան-
րապետության վեց տարածաշրջաններում՝ Երևան, Սյունիք, Լոռի, Գե-
ղարքունիք, Արմավիր, Կոտայք, անցկացված սոցիոլոգիական հարցման 
արդյունքում պարզվեց, որ մասնագետները նպատակահարմար են 
համարում  ֆիզիկական վարժությունները կատարել աջ և ձախ 
վերջույթով (89,8-92 տոկոս) և աջ և ձախ կողմերը (87 տոկոս) և ուժեղ և 
թույլ վերջույթով (51,4 տոկոս): 

§Ֆիզիկական կուլտուրա¦ առարկայի դպրոցական ծրագրի 
(2012թ.) վերլուծության արդյունքում առանձնացվեցին 12 ֆիզիկական 
վարժություններ, որոնք պահանջում են աշխատանքի մեջ աջ և ձախ 
վերին և ստորին վերջույթների ներգրավվածություն, ինչպես նաև վարժու-
թյուններ, որոնք պետք է կատարել դեպի աջ և ձախ կողմեր: 
Առանձնացված 12 վարժությունները համապատասխանաբար բաշխվել են 
ըստ 4 դասարանների: 

Փորձարարական աշխատանքից առաջ անցկացվել է անհամաչա-
փության անհատական պրոֆիլի գնահատման մանկավարժական թես-
տավորում:  Դա թույլ տվեց բացահայտել աջլիկներին, ձախլիկներին և 
ամբիդեկստրներին: Այդ նպատակով ընտրվել են համապատասխան և 

գիտամեթոդական գրականության (Н.Н.Брагина, Т.А.Доброхотова, 1988, 
с. 205) մեջ հայտնի թեստերը վերին և ստորին վերջույթների համար: Վե-
րին վերջույթներ. Նապոլեոնի դիրք (ձեռքերի խաչածալում) և ծափահա-
րում, ստորին վերջույթներ (հարված ֆուտբոլային գնդակին (գրանցվում է 
որ ոտքով), կանգնած դիրքից, հրահանգով սկսել քայլքը (գրանցվում է որ 
ոտքով): 

Ինչ վերաբերում է շարժողական ընդունակությունների մանկավար-
ժական թեստավորմանը, ապա, հաշվի առնելով փորձարարական աշխա-
տանքի աշխատատարությունը, անհրաժեշտ համարեցինք հիմնական 
ուշադրությունը դարձնել երեք շարժողական ընդունակությունների` 
մկանային ուժի, շարժումների ճշգրտության և ցատկունակության առար-
կայական դաստիարակությանը, որոնց հատկացված բոլոր միջոցները 
նկատելիորեն մեծ է §Ֆիզիկական կուլտուրա¦ առարկայի դպրոցական 
ծրագրին: 

Մշակված դրույթների փորձարկման համար ընտրվել են 2-րդ և 3-
րդ դասարանները, քանի որ այստեղ կրտսեր դպրոցականներն արդեն 
հարմարվել են դպրոցական ուսուցման գործընթացին, իսկ մյուս կողմից` 
ֆիզիկական վարժություններն արդեն ավելի կոնկրետացված են:  

Որպես փորձարարական դասարաններ՝ Երևանի թիվ 118 և 131 
հանրակրթական դպրոցներից ընտրվել են 1-ական երկրորդ (n=37 մարդ) 
և երրորդ (n=33 մարդ) դասարաններ: 

Դպրոցական ծրագրի համաձայն՝ ֆիզիկական կուլտուրայի բոլոր 
դասերին 2-րդ դասարանի աշակերտները կատարել են մեր կողմից 
հարմարեցված ու տեղայնացված 10, իսկ 3-րդ դասարանի աշակերտները` 
12 համապատասխան ֆիզիկական վարժություններ վերին և ստորին 
վերջույթների համար: Ընդ որում ուժային, նետումային և ցատկային 
վարժությունների 60 տոկոսը կատարել առաջատար և 40 տոկոսը՝ թույլ 
վերջույթով: Այս դեպքում մենք նպատակ չենք հետապնդել §կոտրել¦ 
բնածին, արդեն իսկ հաստատված աջլիկության և ձախլիկության, 
աջոտության և ձախոտության  կարծրատիպերը, այլ փորձել ենք ինչ-որ 
չափով §հարթեցնել¦ կամ հավասարեցնել այդ դրույթը: Հենց սա է 
մանկավարժական գիտափորձի էությունը: 

Կատարվող վարժություններն կրել են շատ խիստ անհատական 
բնույթ՝ յուրաքանչյուր աշակերտի անհամաչափության պրոֆիլի 
հաշվառմամբ, վերին կամ ստորին վերջույթով: Հատուկ տեղ է տրվել 
տարբեր ֆիզիկական վարժությունների բեռնվածության չափավորմանը և 
սրտի կծկումների հաճախականության գրանցմանը և հսկմանը: 

Մանկավարժական գիտափորձը տևել է 13 ամիս. 2015 թվականի 
հունվարից մինչև մայիս և 2015 թվականի սեպտեմբերից մինչև 2016 
թվականի մայիս: Փորձարարական աշխատանքի ընթացքում երկու 

դասարաններում անցկացվել է հատուկ ուղղվածությամբ  ֆիզիկական 
կուլտուրայի 83-ական դաս:  

Գիտափորձից առաջ երկու դասարանների աշակերտների շարժո-
ղական ընդունակություններում գերակայում էր աջակողմյան անհամաչա-
փությունը, և մի փոքր ավելի քիչ՝ ձախլիկությունը և ամբիդեկստրիան: 

Այսպես, երկու 2-րդ և 3-րդ փորձարարական դասարաններում 
մինչև փորձարարական աշխատանքի սկիզբը մկանային ուժից, 
ճշգրտությունից և ցատկունակությունից եղել են 36 աջլիկներ և 5 
ձախլիներ: Միևնույն ժամանակ 2-րդ դասարանում եղել են 15, իսկ 3-րդ 
դասարանում` 20 դպրոցական-ամբիդեկստրներ: 

Փորձարարական աշխատանքի արդյունքում ստացվել են գծա-
պատկերում պատկերված տվյալները: ինչպես երևում է փոփոխու-
թյուններն առավել արտահայտիչ են: Այսպես, թիվ 118 դպրոցի 2-3-րդ 
դասարանների աշակերտների մոտ մկանային ուժից մինչև գիտափորձը 
եղել է 5 արտահայտված աջլիկ, իսկ գիտափորձից հետո դարձել է 2, 
շարժումների ճշգրտությունում, համապատասխանաբար, 10 և 7 և այլն: 
Գրեթե նմանատիպ տեղաշարժեր են բացահայտվել նաև թիվ 131 դպրոցի 
3-4-րդ դասարաններում: 

Պարզվում է, որ բոլոր դեպքերում աջ և ձախ վերին և ստորին վեր-
ջույթների միջև տարբերությունները հատուկ կազմակերպված մանկա-
վարժական ներգործության արդյունքում ինչպես բացարձակ ցուցանիշ-
ներով, այնպես էլ տարբերության աստիճանով խոսում են տարբերության 
հավասարեցման գտին: Այսպես, բոլոր դասարաններում մկանային ուժի 
ցուցանիշներում տարբերությունները 2-3-րդ դասարաններում գիտափոր-
ձից առաջ և հետո աջ և ձախ վերջույթների միջև կազմում է 1,76 և 1,83 
կգ, իսկ 3-4-րդ դասարաններում՝ 2,11 և 2,82 կգ: 

Նետումային շարժումների ճշգրտությունում տարբերությունները ևս 
խոսում են ձախ վերջույթի օգտին` 0,75 և 1,44 բալ 2-3-րդ դասարաննե-
րում և 0,88 և 1,43 բալ` 3-4-րդ դասարաններում: Միևնույն ժամանակ աջ 
և ձախ ոտքերով ցատկերի արդյունքների միջև տարբերություններն 
այնքան էլ էական չեն, չնայած տեղաշարժերը խոսում են ձախ 
վերջույթների օգտին: 

Ատենախոսության մեջ մանրամասն քննարկված են նաև ամեն մի ա-
շակերտի անհատական ցուցանիշների տեղաշարժերը մանկավարժական 
ներգործությունների արդյունքում: Կարևոր է, որ փորձարարական աշխա-
տանքի վերջում հատուկ արտահայտված աջլիկներ և ձախլիկներ չեն բա-
ցահայտվել, ինչն առկա է եղել մանկավարժական գիտափորձից առաջ: 

թիվ 118-րդ դպրոց 
թիվ 131 դպրոց 

Գծապատկեր.  Անհամաչափության տվյալների տեղաշարժերը 
գիտափորձի արդյունքում, տոկոսներով 

1 – աջլիկներ, 2 – ձախլիկներ, 3 - ամբիդեկստրներ 
Նպատակամետ աշխատանքի արդյունքում բարելավվել էին աշա-

կերտների նաև առանձին ֆունկցիոնալ հնարավորությունները՝ աշխատու-
նակությունը, ուշադրության կենտրոնացումն ու կայունությունը, նվազել 
հիվանդությունները:  

 
 
 
 
 
 
 
 
 
 
 
 
 
Այսպիսով, կարելի է եզրակացնել, որ պետք է ձգտել շարժողական 

անհամաչափության հարթեցման կամ նվազեցման և համաչափ 
շարժողական հմտությունների ձևավորման:  

Ըստ երևույթին, հարկավոր է հրաժարվել ընդունված դպրոցական 
ուսուցման ստանդարտներից, և երկու վերին և ստորին վերջույթների 
ներդաշնակ զարգացման նպատակով շարժողական գործողություններ 
կատարել երկու վերջույթներով և երկու կողմերով, սակայն ֆիզիկական 

կուլտուրայի ուսուցչի խիստ հսկողությամբ: Հենց այսպիսի մոտեցում է 
փորձարկվել կրտսեր դպրոցականների հետ կատարված փորձա-
րարական աշխատանքում: Սկզբունքորեն սա չի նշանակում §կոտրել¦ 
բնածին, աջլիկության և ձախլիկության, աջոտության և ձախոտության  
հաստատված ստերեոտիպը, այլ  §հարթեցնել¦ կամ հավասարեցնել այդ 
դրույթը: 

Մեր կարծիքով, համաչափ և անհամաչափ շարժումների կիրառ-
ման օպտիմալացումն ապահովում է ներդաշնակ զարգացման առավել 
բարձր արդյունավետություն: Դա վերաբերում է ոչ միայն երկու վերին և 
ստորին վերջույթներով շարժումների ճիշտ կատարման կարողությանը, 
այլ նաև որոշակի շարժողական ընդունակությունների հավասարաչափ 
դրսևորմանը: 

Փորձարարական հետազոտությունների արդյունքում կարելի է 
նշել, որ եթե աշակերտն իսկական աջլիկ է, կամ իսկական ձախլիկ, ապա 
համառ ու նպատակամետ վարժությունների օգնությամբ կարող է ձեռք 
բերել նաև մյուս ձեռքով հմուտ շարժողական գործողություններ կա-
տարելու կարողություն և որոշ չափով դառնալ վերին և ստորին աջ և ձախ 
վերջույթների մասով ամբիդեկստր, այսինքն՝ §երկձեռ¦ և §երկոտք¦: 

Դպրոցականների շարժումների անհամաչափության հարթեցման 
փորձարարական աշխատանքի արդյունքում ստացված տվյալները պետք 
է լայնորեն օգտագործել ֆիզիկական դաստիարակության գործընթացում, 
ինչը կնպաստի սովորողների ներդաշնակ և բազմակողմանի զարգաց-
մանը: 

Այսպիսով, անցկացված հետազոտությունների արդյունքում կարելի 
է եզրակացնել, որ կրտսեր դպրոցականների ֆիզիկական դաստիա-
րակության գործընթացում նոր՝ ինովացիոն, առողջության բարելավմանն 
ու ներդաշնակ զարգացմանն ուղղված ծրագրերի ներդրման անհրաժեշ-
տություն կա: Դրանց թվին են դասվում նաև շարժողական ընդունակու-
թյունների` մկանային ուժի, ցատկունակության, շարժումների ճշգրտու-
թյան և այլնի որոշակի հարթեցմանն ուղղված մանկավարժական մոտե-
ցումները: 

ԵԶՐԱԿԱՑՈՒԹՅՈՒՆՆԵՐ 
Անցկացված հետազոտության արդյունքների ընդհանրացումը     

հետևյալ եզրակացությունների հիմք է տալիս. 
1. §Ֆիզիկական կուլտուրա¦ առարկայի գործող պետական ծրագրի 

վերլուծությունը, սոցիոլոգիական հարցման և մանկավարժական դիտում-
ների արդյունքները ցույց տվեցին, որ թույլ վերին և ստորին վերջույթների 
զարգացմանը դեռևս բավարար ուշադրություն չի դարձվում, ինչը 
տարբեր տարիքի և սեռի դպրոցականների մոտ չի կարող ապահովել 
շարժումների բազմակողմանի և ներդաշնակ զարգացում:  

2. Մկանային ուժի, ցատկունակության, շարժումների ճշգրտու-
թյան և հաճախականության, հավասարակշռության պահպանման կարո-
ղության շարժողական անհամաչափության ուսումնասիրության 
արդյունքում հաստատվել է. 

 շարժողական անհամաչափության մեծ փոփոխականությունը և 
մեծացման միտումը, որը տեղի է ունենում աջակողմյան անհամաչա-
փության խորացման հաշվին, ինչը բնորոշ է վերին և ստորին վերջույթ-
ներին, չնայած վերջինիս համեմատ սա ավելի թույլ է արտահայտված, 

 հարմար (առաջատար, ուժեղագույն) ձեռքի և ոտքի զարգա-
ցումը հավաստիորեն գերազանցում է ոչ հարմար (ոչ առաջատար, թույլ) 
վերջույթին, 

 տարիքի հետ ֆունկցիոնալ անհամաչափության մեծացումը բա-
ցատրվում է բնական շարժողական ակտիվության ծավալի մեծացմամբ և 
սոցիալ-մշակութային միջավայրի ազդեցությամբ, 

 տարիքի հետ շարժողական ընդունակությունների անհամաչա-
փությունը, եթե համապատասխան միջոցներ չեն ձեռնարկվել, մեծանում 
է, ուստի ուսումնառության ընթացքում կրտսեր դպրոցում պետք է 
զարգացնել նաև թույլ վերջույթը: 

3. Փորձարարական աշխատանքում մշակվել և փորձարկվել է 
շարժողական գործողությունների սկզբնական ուսուցման նորարարական 
մեթոդիկա մկանային ուժի, շարժումների ճշգրտության և ցատկու-
նակության երկկողմանի զարգացման ցուցանիշների հաշվառմամբ, ինչը 
բացահայտվում է հետևյալում. 

 կրտսեր դպրոցականների հետ վերին և ստորին վերջույթներով 
համաչափ ֆիզիկական վարժությունների կատարման ժամանակ բա-
ցահայտվել է շարժողական անհամաչափության որոշակի հարթեցման 
դրական միտում, 

 շարժողական գործողությունների տեխնիկայի սկզբնական երկ-
կողմանի ուսուցումն ապահովում է հավաստի ավելի մեծ արդյունք, քան 
ուսուցման ավանդական մեթոդիկայի կիրառման ժամանակ, 

 երկկողմանի փոխադրման արդյունքն ավելի նկատելի է ֆիզի-
կական վարժությունների ուսուցման սկզբնական փուլում, 

 շարժողական ընդունակությունների երկկողմանի զարգացման 
նպատակով ուսուցման և դաստիարակության գործընթացում ան-
հրաժեշտ է լայնորեն օգտագործել տնային առաջադրանքները` ծնողների 
հսկողության ներքո: 

4. Դպրոցում ուսումնադաստիարակչական գործընթացի բնական 
պայմաններում անցկացված մանկավարժական գիտափորձի արդյունք-
ների միագումարը ցույց տվեց իրականացված մեթոդիկայի բարձր 
արդյունավետությունը: 

Հատուկ կազմակերպված մանկավարժական ներգործության 
արդյունքում աջ և ձախ վերին և ստորին վերջույթների միջև տարբերու-
թյունները ինչպես բացարձակ ցուցանիշներով, այնպես էլ տարբերիչների 
աստիճանով վկայում են տարբերությունների որոշակի հավասարեցման և 
հարթեցման օգտին. 

 2-րդ և 3-րդ դասարանների աջլիկ, ձախլիկ և ամբիդեկստր աշա-
կերտների մոտ մկանային ուժի ցուցանիշները համապատասխանաբար 
կազմում են 0,8-ից մինչև 2,25 կգ և 1-ից մինչև 2,3 կգ, 

 շարժումների ճշգրության ցուցանիշներում` 0,5-ից մինչև 1,28 և 
0,5-ից մինչև 1,2 միավոր, 

 ցատկունակության ցուցանիշներում`  0,21-ից  մինչև  0,87 և 0,13-
ից մինչև 0,31 սմ: 

5. Կրտսեր դպրոցականների ցատկային, նետումային և ուժային 
վարժությունների ուսուցման առավել արդյունավետ մեթոդիկան համա-
չափ ուսուցումն է: Նշված մեթոդիկայի կիրառման նպատակահարմա-
րությունը կայանում է հետևյալում. 

 վերին և ստորին վերջույթների շարժողական անհամաչափու-
թյան ցուցանիշների նվազմամբ, 

 կատարվող վարժությունների որակի բարձրացում` հատկապես 
թույլ, ոչ առաջատար վերջույթով, 

 ուժեղ և թույլ վերին և ստորին վերջույթներով կատարվող նետ-
ման և ցատկային գործողությունների տարածական, ուժային և ժա-
մանակային ցուցանիշների տարբերականացման բարելավմամբ, 

 նպաստում է կրտսեր դպրոցական տարիքի երեխաների առավել 
ներդաշնակ շարժողական զարգացմանը և շարժողական հմտությունների 
և ընդունակությունների հաջող ձևավորմանը: 

6. Անթույլատրելի է ձախլիկ կրտսեր դպրոցականների վերասովո-
րեցումը: Նետումների և ցատկերի ուսուցումը տարիքից անկախ պետք է 
սկսել առաջատար վերջույթից: Աստիճանաբար տարբեր շարժողական 

գործողությունների կատարմանը պետք է ներգրավել նաև ոչ առաջատար, 
թույլ ձեռքը և ոտքը: 

Ատենախոսության հիմնական դրույթներն արտացոլված են 
հեղինակի հետևյալ հրապարակումներում. 

1. Գրիգորյան Գ.Գ. Անհամաչափության հարցերը ֆիզիկական 
դաստիարակության և սպորտային մարզման բնագավառում, Միջազգա-
յին 41-րդ գիտաժողովի հոդվածների ժողովածու, Երևան, 2014, էջ 101-104: 

2. Գրիգորյան Գ.Գ. Կրտսեր դպրոցականների շարժողական 
անհամաչափության տարիքային փոփոխությունները, §Մխիթար Գոշ¦, 
Վանաձոր, 2015, N 1(42), էջ 291-294: 

3. Григорян Г.Г. Левшество и физическое воспитание, §Մանկա-
վարժական միտք¦, 2016, Երևան, N1-2 (60-61), էջ 14-19 (համահեղինակ): 

4. Григорян Г.Г. Об асимметрии двигательных способностей 
учащихся, §Апробация¦, Махачкала, 2016, N6 (45), с. 183-184: 

5. Գրիգորյան Գ.Գ. Դպրոցականների շարժողական ներդաշնա-
կության ապահովման ուղիները.-Միջազգային 43-րդ գիտաժողովի 
հոդվածների ժողովածու, Երևան, 2016, էջ 97-100: 

6. Григорян Г.Г. Оценка латеральных двигательных предпочтений 
у школьников, §Научный обозреватель¦, Уфа, 2016, N 12 (72), с. 65-66. 

 
 

  



19 
 

ГРИГОРЯН ГРИГОРИЙ ГАГИКОВИЧ 
 
Методика билатерального обучения школьников на уроках 

физической культуры 
Диссертация на соискание ученой степени кандидата педа-

гогических наук по специальности 13.00.02 “Методика преподавания и 
воспитания” (физическая культура). 

Защита диссертации состоится 30 июня 2017 г. в 1400 на заседании 
действующего в ЕГУ 065 специализированного совета по педагогике при 
ВАК Республики Армения. 

Адрес: 0025, г. Ереван, ул. Абовяна 52а, корпус факультета 
армянской филологии ЕГУ, аудитория 203. 

 
 

РЕЗЮМЕ 
 
АКТУАЛЬНОСТЬ ИССЛЕДОВАНИЯ. Проблема функциональной 

асимметрии в физическом воспитании и спортивной подготовке с каждым 
годом привлекает внимание все большего числа исследователей. Изучение 
ее закономерностей представляет интерес с двух точек зрения. Во-
первых, в плане профилактики и устранения нарушений в физическом 
развитии и двигательной подготовленности, которые возникают в 
результате многолетней учебы и асимметричности нагрузки (лордозы, 
кифозы, сколиозы, выраженная праворукость, леворукость и т.п.). Во-
вторых, для решения задач более гармоничного развития двигательной 
сферы школьников с целью их лучшей подготовки к жизни, труду, а в 
некоторых случаях – к овладению спортивным мастерством. 

В этом отношении билатеральный подход при начальном обучении 
движениям в физическом воспитании еще изучен очень недостаточно 
полно. Следовательно, сложилось противоречие между необходимостью 
всестороннего и гармонического развития и двигательной подготов-
ленностью и недостаточностью работ по двигательной асимметрии в 
практике физического воспитания младших школьников. Актуальность 
данного исследования заключается в разрешении этого противоречия. 

ЦЕЛЬ ИССЛЕДОВАНИЯ. Совершенствование процесса обучения 
школьников на основе билатерального подхода на уроках физической 
культуры. 

НАУЧНАЯ НАВИЗНА ИССЛЕДОВАНИЯ состоит в том, что, 
используя современные научные методы и подходы, были получены 
следующие результаты: 

 изучены особенности проявления асимметрии двигательной 
функции младших школьников, 

 разработана и обоснована методика технического и двигатель-
ного совершенствования на начальном этапе обучения с учетом би-
латерального развития двигательных способностей школьников. 

ТЕОРЕТИЧЕСКАЯ ЗНАЧИМОСТЬ ИССЛЕДОВАНИЯ заключается в 
следующем: 

 результаты исследования дополняют и расширяют представления 
о наличии проблемы двигательной асимметрии в физкультурной 
деятельности, особенностях ее проявления с возрастом, а  также методике 
ее сглаживания в учебно-воспитательном процессе, 

 теория и методика физического воспитания детей младшего 
школьного возраста дополнена положениями и выводами диссертации, 
обосновывающими необходимость и целесообразность билатерального 
подхода при обучении физическим упражнениям на начальном этапе. 

ПРАКТИЧЕСКАЯ ЗНАЧИМОСТЬ ИССЛЕДОВАНИЯ. Использование 
разработанной и апробированной методики начального обучения двига-
тельным действиям на основе учета индивидуального профиля асиммет-
рии позволяет существенно повысить эффективность учебно-воспита-
тельного процесса. Результаты исследования могут быть использованы: 

 при составлении учебно-методических пособий для специалистов, 
 для оценки степени гармонического развития двигательной 

функции учащихся, определения умения владеть правыми и 
левыми верхними и нижними конечностями, 

 в учебном процессе по дисциплине “Теория и методика 
физического воспитания детей школьного возраста”. 

СТРУКТУРА И ОБЬЕМ ДИССЕРТАЦИИ. Работа состоит из вве-
дения, трех глав, выводов, практических рекомендаций, списка исполь-
зованной литературы и приложений. Диссертация изложена на 110 стра-
ницах компьютерного текста, содержит 27 таблиц, 4 рисунка. 

   
  



21 
 

GRIGORYAN GRIGORI GAGIK 
 
Methods of bilateral education of schoolchildren on the PHYSICAL 

EDUCATION LESSONS. Thesis for a scientific degree of candidate of 
pedagogical sciences by the specialty 13.00.02 «Methods of teaching and 
education» (Physical education). 

The defence of the dissertation will take place on June 30, 2017 at 1400 at 
the meeting of specialized Council on Pedagogy 065 HAC in the YSU. 

Address: 0025, Yerevan city, 52a Abovyan str., block of the faculty of 
Armenian philology of YSU, lecture hall 203. 

 
 

SUMMARY 
 

The relevance of research. The problem of functional asymmetry in 
physical education and sports training every year attracts the attention of 
more and more growing number of researchers. Study of its regularities is 
topical from two points of view. First of all in the plan of prophylactic and 
elimination of violations in physical development and motional preparedness, 
which appear in the result of long-term studies and load asymmetry (lordosis, 
kyphosis, scoliosis, pronounced right-handedness, left- handedness, etc.). 
Second, for resolving the problems of more harmonious development of the 
motor areas of the schoolchildren which has the certain purpose to prepare 
them for life, labor and to the mastering of sportsmanship. 

In this case lateral approach during the initial training of movements in 
physical education is not completely studied. Hence there is difficulty between 
the need for a comprehensive and harmonious development and motional 
preparedness and lack of work on the motor asymmetry in the practice of 
physical education of younger schoolchildren. The relevance of the present 
research is the solution of the given contradiction. 

Purpose of the research: improvement of the training process of 
schoolchildren on the basis of the bilateral approach to physical education 
lessons. 

Scientific novelty: during the use of modern scientific methods and 
approaches have been obtained the following results: 

 have been studied and examined the peculiarities of manifestations 
of asymmetry of motor function of younger schoolchildren, 

 developed and justified methods of technical and motor perfection at 
the initial stage of training taking into account the bilateral development of 
motional abilities of schoolchildren. 

Theoretical importance of the research are the following: 
 the results of the research complement and extend the idea of the 

existence of a problem of asymmetry in sports activity, features of its 
manifestations with the age and its smoothing technique in teaching and 
educational process. 

 Theory and methods of physical education of younger schoolchildren 
is supplemented with terms and conclusions of the thesis justifying the 
necessity and feasibility of the bilateral approach to learning at an early stage. 

Practical significance of the research. 
The use of designed and tested method of initial training motional 

actions allows significantly improve the efficiency of training and educational 
process. The results of the research can be used in: 

 compilation of teaching aids for the specialists, 
 estimation of the degree of harmonious development of students' 

motor function, the ability to use right and left, upper and lower limbs. 
 education process (Theory and methods of physical education of 

children of preschool age) 
Structure and volume of the thesis. The present thesis consists of 

introduction, three chapters, practical recommendation, list of used literature 
and appendix. The thesis is written on 110 pages (computer text), there are 27 
tables and 4 pictures. 

